
Xankəndi bizim idi, indi yenə bizimdir�
%u [oşbə[tlik ço[illik nisgilimizə məlKəm oldu

İşğaldan azad olunmuş torpaqlarımıza qovuşmaq, burada yaşamaq, 
işləmək elə böyük xoşbəxtlikdir ki, bəzən bu duyğuları ifadə etməkdə sözlər 
aciz qalır. Çünki biz 4arabağın, Şərqi Zəngəzurun həsrətini illər boyu kor 
düyün edib ürəyimizə yükləmişdik, Vətən deyəndə dodaqlarımız yeddi 
yerdən çatlayırdı. /açınlı şair İlham 4əhrəmanın təbirincə desək, uzun illər 
hər birimiz doğma yurd dərdini ürəyimizə  yükləmişik, həsrət ruhumuzun ali 
qidası olub.

%aúÕmÕ J|türüb oÕ[aFam eYdən,
O əsir da÷larÕ deyib JedəFəm�
Yoluma yeməyə o|rək ToymayÕn,
Yolboyu Kəsrəti yeyib JedəFəm�

Çox şükür, daha dağlarımız əsir de-
yil, daşı-qayası vüsal dəmini yaşayır. Bir 
vaxtlar düşmən tapdağı altında inləyən 
torpaqlarımız azadlığına qovuşub, bizsə 
əzəli sakinlərinin dönüşü ilə həyatın ye-
nidən canlandığı kəndlərimizə, şəhərləri-
mizə. Sürətlə abadlaşan, inkişaf edən gözəl 
Xankəndidə də indi əsl sahibləri işıqlı sa-
bahın təməllərini atır, xəyallar gerçəkliyə, 
sonsuz arzular reallığa çevrilir. 

...Azad Xankəndidə qonağı olduğumuz 
Vəliyevlər ailəsi burada açılan hər səhər 
ömür kitablarına yazılan xoş tale yazısı 
kimi sevinclə qarşılayır, hər anı Tanrının 
mükafatı kimi dəyərləndirirlər. Elman 
müəllim həyat yoldaşı Aygün xanımla bir-
likdə tezdən oyanıb həvəslə, qürurla iş yer-
lərinə – Qarabağ Universitetinə yollanırlar. 
Evin sonbeşiyi Mirağa isə vaxtilə atasının 
təhsil aldığı Xankəndi şəhər � nömrəli tam 
orta məktəbə tələsir.

Uşaqlığının, yeniyetməliyinin acılı-şi-
rinli xatirələri Xankəndi ilə bağlı olan El-
man Vəliyev bildirdi ki, illərin həsrətindən 
sonra doğma yurdda yaşamaq ona şirin 
yuxu kimi gəlir:

– Hərdən qorxuram. Elə bilirəm bir-
dən kimsə məni oyadar ki, yuxudaydın. 
Mən � yaşımdan bu şəhərdə böyümüşəm. 
Küçələrini qarış-qarış tanıyıram. Şəhərin 
³kərpiçni´ deyilən məhəlləsində böyük 
həyət evimiz vardı. Ən gözəl günlərim bu-
rada keçib. 6 yaşımdan futbol məktəbinə 

getmişəm. O vaxt Xankəndinin ³Qarabağ´ 
adlı futbol komandası vardı, həmin ko-
mandanın əvəzedici heyətində oynamışam. 
Təhsil aldığım orta məktəblə bağlı elə şirin 
xatirələrim var ki...

...gtən əsrin 90-cı illərində Qarabağ-
da erməni separatizmi baş qaldıran zaman 
xankəndililər düşmənin məkrli planlarının 
ilk qurbanlarına çevrildilər. Şəhərdə ya-

şayan bütün azərbaycanlılar qısa vaxtda 
zorla ev-eşiklərdən qovuldular. Elmangilin 
ailəsi də 1988-ci ilin 18 sentyabrında min 
bir əziyyətlə tikdikləri evlərini tərk edərək 
Şuşaya pənah aparıb.  Ancaq onları qarşı-
da daha böyük müsibətlər gözləyirmiş. Bir 
qardaşı Rizvan 1992-ci ildə Şuşanın müda-
fiəsi zamanı şəhid olub, digər qardaşı Zakir 
Xocalının dəhşətlərini yaşayıb: soyqırımı 
gecəsi yaralanaraq əsir düşüb, həyat yol-
daşı, oğlu və qızını isə erməni cəlladları 
qətlə yetiriblər. Zakiri sonralar əsirlikdən 

xilas etmək mümkün olsa da, üzləşdiyi 
işgəncələrin acı nəticəsi özünü çox gözlət-
məyib. Ailənin digər oğlu, Birinci Qarabağ 
müharibəsinin iştirakçısı Bəkir Vəliyev isə 
2001-ci ildə polis zabiti kimi cinayətkar 
qrupun zərərsizləşdirilməsi zamanı qəhrə-
mancasına həlak olub, bir il sonra ümum-
milli lider Heydər Əliyevin sərəncamı ilə 
³Azərbaycan bayrağı´ ordeni ilə təltif edi-
lib. Elman müəllimin valideynləri Vətən 
həsrətinə, övlad dərdlərinə dözməyərək 
müvəqqəti məskunlaşdıqları *öyçay rayo-
nunda dünyalarını dəyişiblər...

<aşadıqları acılardan tez-tez köv-
rələrək bəhs edən Elman Vəliyev indi doğ-
ma şəhərində yaşamağın bütün dərdlərinə 
məlhəm olduğunu dedi:

– *öyçayda uzun müddət təhsil sahə-

sində çalışmışam. Bizə bu xoşbəxt anları 
bəxş edən, torpaqlarımızı işğaldan azad 
edən möhtərəm Prezidentimiz İlham Əli-
yevin müvafiq sərəncamı ilə Qarabağ Uni-
versiteti yarananda burada işləmək üçün 
ilk müraciət edənlərdən biri də mən oldum. 
Universitetin rektoru Şahin Bayramova 
çox minnətdaram. Müraciətimizə həssas 
yanaşdı, məni və həyat yoldaşımı həm işlə, 
həm də öz evimiz hazır olana kimi normal 
şəraiti olan müvəqqəti mənzillə təmin etdi. 
Kollektivimiz bir ailə kimidir. Burada ça-
lışmaq hamı üçün qürurvericidir.

Fürsətdən istifadə edib bir məsələyə 
də toxunmaq istəyirəm. Dövlətimiz həm 
bir vaxtlar ³torpaqlarımız işğaldan azad 
olunsun, gedib çadır qurub yaşayaram´ 
deyən insanları mərhələli şəkildə öz doğ-
ma ata-baba yurdlarına qaytarır, həm də 
onların burada rahat yaşamaları üçün hər 
cür şərait yaradır. Ona görə də xankəndi-
li bir ziyalı kimi, qayıdış sevinci yaşamış 
bəzi şəxslərin müxtəlif sosial şəbəkələrdə 
paylaşımlar edən zaman daha diqqətli ol-
malarını, bizi təkcə dostların deyil, düş-
mənlərin də izlədiyini nəzərə almalarını 
tövsiyə edərdim...

Aygün Vəliyeva da duyğularını bizim-
lə bölüşərək bildirdi ki, Xankəndinin sanki 
sehrli bir cazibəsi var, insanı özünə çəkir:

– İlk gəlişimizdə yolboyu neçə dəfə 
kövrəldik, Xocalıdan keçəndə isə hamımız 
ağladıq. İndi bu şəhərə necə bağlanmışıqsa 
hara getsək, bura üçün darıxırıq. Allah şə-
hidlərimizə rəhmət eləsin� Allah Preziden-
timizi qorusun� Fəxr edirik ki, övladımız 
atasının oxuduğu məktəbdə təhsil alır, azad 
Vətənin qayğısız vətəndaşı kimi böyüyür. 
Mirağa 11-ci sinifdə oxuyur. Arzusu ali 
məktəbə daxil olmaq, gələcəkdə isə işğal-
dan azad edilmiş torpaqlarımızın yenidən 
qurulmasında, cənnətə çevrilməsində işti-
rak etməkdir.

Söhbətimizin sonunda Elman müəllim 
Xankəndiyə ilk gəlişi zamanı gözləmədiyi 

halda bir uşaqlıq xatirəsi ilə qarşılaşdığı 
haqqında danışdı:

– Evimizə baş çəkdim, təsirlənmiş halda 
həyəti gəzəndə hasardan asılmış məftil ara-
banı gördüm. Bu, mənim uşaq vaxtı oynadı-
ğım, ³maşınımdır´ deyə, ³siqnal verə-verə´ 
sürdüyüm, alüminium məftildən düzəldil-
miş araba idi. Əvvəl gözlərimə inanmadım. 
Necə olubsa, dəyib-toxunmayıblar. Təsəv-
vür edin ki, hansı hissləri keçirdim. Bir anda 
uşaqlığıma döndüm sanki�

Xoş sabaha sürətlə addımlayan, in-
kişafı, dirçəlişi dünyanı heyrətləndirən 
4arabağımızda doğma yurduna dön-
müş daha bir ailənin qaranlıqdan işığa 
uzanan tale yoluna nəzər saldıq, sevin-
cinə şərik olduq. Bir daha əmin olduq 
ki, zaman keçsə də, nə möhtəşəm qələ-
bələrimizin ürəyimizi dağa döndərən 
qüruru azalan deyil, nə də xalqımızın 
Vətən sevgisi tükənəcək. Vətənimizi qa-
lib, qüdrətli edən də məhz bu sevgidir.  

Xankəndinin doğmalarını ağuşuna 
almış küçələrini ürəkdolusu öyünclə gəz-
dikcə, qənaətimiz xoşbəxtlik düsturu kimi 
səslənir: Xankəndi bizim idi, indi yenə 
bizimdir� Bu dəfə onu bizdən heç kəs ala 
bilməz. 

0aKir RƏ68LOöL8,  
XQ-nin Qaraba÷ mü[biri

Xankəndi

³Medianın dili elmi müzakirə müstəvisində´ 
Azərbaycan Milli (lmlər Akademiyası və Azərbaycan Mətbuat Şurasının 

birgə təşkilatçılığı ilə Mərkəzi (lmi Kitabxanada ³Medianın dili elmi 
müzakirə müstəvisində´ mövzusunda konfrans keçirilib. 

Elmi müzakirəni giriş sözü ilə açan 
AMEA-nın prezidenti, akademik İsa Həbib-
bəyli bildirib ki, Prezident İlham Əliyevin 
Akademiyanın 80 illik yubileyindəki çıxı-
şında, eləcə də bu ilin əvvəlində yerli te-
leviziya kanallarına verdiyi müsahibədə 
Azərbaycan dilinin qorunması ilə bağlı 
səsləndirdiyi fikirlər bu sahədə dövlət si-
yasətinin yeni mərhələyə qədəm qoyduğu-
nu göstərir. Milli Akademiya və Mətbuat 
Şurasının birgə təşkil etdiyi bugünkü elmi 
məclis də dövlət başçısının hər iki çıxışın-
da Azərbaycan dilinin saflığının qorunması 
və zənginləşdirilməsi ilə bağlı irəli sürdü-
yü mülahizələrin, səsləndirdiyi tələblərin, 
alimlərin və jurnalistlərin qarşısında duran  
vəzifələrin müzakirəsinə həsr olunub.

AMEA rəhbəri qeyd edib ki, dövlət 
başçısının bu istiqamətdə çıxışları, səs-
ləndirdiyi fikirlər müstəqil Azərbaycan 
dövlətinin hüquqi əsaslarının möhkəmlən-
dirilməsinə, milli-mənəvi birliyin güclən-
dirilməsinə və Azərbaycan dilinin qorunub 
zənginləşdirilməsinə yönəlib. glkəmizdə 
dövlət dili siyasətinin möhkəm təməllərini 
ümummilli lider Heydər Əliyev Azərbay-
cana rəhbərliyinin hər iki dövründə for-
malaşdırıb. Ulu öndər hələ sovet ideologi-
yasının beynəlmiləlçilik siyasətinin hökm 
sürdüyü şəraitdə belə, azərbaycançılıq is-
tiqamətində ardıcıl və düşünülmüş addım-
lar atıb. Müasir dövrdə isə Prezident İlham 
Əliyev bu xətti dövlət siyasətinin aparıcı 
istiqamətlərindən biri kimi daim diqqət 
mərkəzində saxlayır.

Prezident İlham Əliyevin Azərbaycan 
dili ilə bağlı tələblərinin bir neçə əsas is-
tiqaməti əhatə etdiyini diqqətə çatdıran 
akademik İsa Həbibbəyli qeyd edib ki, bu 
çevrəyə dilə verilən yüksək dəyər, onun 
milli mənsubiyyətin əsas göstəricisi kimi 
təqdim olunması, beynəlxalq termino-
logiyanın istifadəsinə balanslı yanaşma 
daxildir. AMEA rəhbəri texnoloji inkişaf 
dövründə dilin qorunması yollarının göstə-
rilməsinin bu sahədə çalışanlar üçün də 
praktik bələdçi rolunu oynadığını vurğula-
yıb. O, Azərbaycan dilinin zənginləşdiril-
məsi yollarından bəhs edərək, bu baxım-
dan dialektoloji xəzinə, söz yaradıcılığı 
və bədii ədəbiyyata müraciət olunmasının 
əhəmiyyətini vurğulayıb.  

Akademik İsa Həbibbəyli AMEA-da 
dövlət dil siyasətinin icrası istiqamətində 
görülən işlərdən də danışıb. Dilçi alimlər, 
eləcə də Azərbaycan <azıçılar Birliyi ilə 
birgə keçirilən tədbirlər, Azərbaycan dili 
üzrə Olimpiadanın təşkili, orfoqrafiya və 
orfoepiya lüğətlərinin hazırlanması, şəxs 

adları ilə bağlı məlumat kitabçalarının tər-
tibi bu fəaliyyətin əsas istiqamətləri kimi 
qeyd olunub. Azərbaycan dilinin qramma-
tikası üzrə sistemli elmi tədqiqatların apa-
rıldığı, fonetika, morfologiya və leksika 
ilə bağlı nəşrlərin çap olunduğu, sintaksis 
üzrə əsərin isə hazırlanma mərhələsində 
olduğu bildirilib.

Mətbuat nümayəndələrinin iştirakı ilə 
keçirilən bugünkü tədbirin əhəmiyyətinə 
toxunan akademik İsa Həbibbəyli medi-
anın Azərbaycan dilini ən çox zənginləş-
dirən və kütləviləşdirən yayım vasitəsi 
olduğunu söyləyib. Akademiya rəhbəri 
media dilinin tənzimlənməsi istiqamətində 

işlərin aparılmasının zəruriliyini bildirib 
və AMEA-nın bu sahədə Azərbaycan Mət-
buat Şurasına elmi dəstək verməyə hazır 
olduğunu diqqətə çatdırıb.

Prezident İlham Əliyevin ana dilimi-
zin indiki durumu və inkişaf etdirilməsi ilə 
bağlı səsləndirilən son mülahizələr dövlə-
tin dil siyasətində yeni mərhələyə keçidin 
mesajını verən strateji çağırışdır. Dil möv-
zusuna həsr olunan toplantının aktuallığını 
və əhəmiyyətini önə çəkən, iki qurum ara-
sında formalaşmış əməkdaşlıq münasibət-
lərindən söz açan Mətbuat Şurasının sədri 
Rəşad Məcid bu tərəfdaşlığın media dilinin 
inkişafına mühüm töhfə verdiyini bildirib.

Rəşad Məcid ölkə başçısının Akade-
miyanın 80 illik yubileyində səslənmiş 
çağırışdan sonra AMEA, Medianın İnki-
şafı Agentliyi və Mətbuat Şurasının birgə 
təşkilatçılığı ilə keçirilmiş ³Mediada Azər-
baycan ədəbi dilinin normalarının düzgün 
tətbiqi´ mövzusunda konfransı xatırlada-
raq qeyd edib ki, həmin müzakirənin də 
əsas məqsədi mediada ədəbi dil normala-
rına əməl olunmasını gücləndirmək və nitq 
mədəniyyətini yüksəltmək olub.

Şura sədri qeyd edib ki, dövlət başçı-
sının jurnalistləri ədəbi dil məsələsində 

xüsusi məsuliyyət daşıyan peşə sahibləri 
kimi vurğulaması medianın üzərinə daha 
böyük öhdəliklər və vəzifələr qoyub. Buna 
görə də media nümayəndələrinin Azərbay-
can dilinin imkanlarından düzgün, səlis 
və ədəbi normalara uyğun şəkildə istifadə 
etməsi ciddi və təxirəsalınmaz vəzifələr sı-
rasındadır. 

Mətbuat Şurasının sədri rəhbərlik etdi-
yi qurumun yenidən qurulmuş dil komissi-
yasının fəaliyyəti barədə məlumat verərək 
bildirib ki, 12 nəfərdən ibarət tərkibdə 
tanınmış telejurnalistlər, teleaparıcılar, 
alimlər, media nümayəndələri və mütəxəs-
sislər təmsil olunublar. Komissiyanın fəa-
liyyətinin səmərəliliyinin artırılması üçün 
Azərbaycan Milli Elmlər Akademiyasının 
institutları ilə əməkdaşlıq əlaqələrinin ge-
nişləndirilməsi nəzərdə tutulur.

Müzakirədə məruzə ilə çıxış edən 
³APA Media *roup´un baş direktoru, 
Azərbaycan Mətbuat Şurasının Dil Komis-
siyasının sədri Vüsalə Mahirqızı Azərbay-
can dilinin yalnız ünsiyyət vasitəsi deyil, 
həm də milli düşüncə modeli olduğunu 
söyləyib. O qeyd edib ki, Prezident İlham 
Əliyev çıxış və müsahibələrində Azərbay-
can dilini milli kimliyimizin və dövlətçili-

yimizin əsas atributu kimi dəyərləndirib, 
dilin saflığının qorunmasının vacibliyini 
vurğulayıb, xüsusilə dilə nəzarətsiz şəkildə 
xarici sözlərin daxil olmasına qarşı mövqe-
yini açıq ifadə edib.

Bu istiqamətdə əsas məsuliyyətin dilçi 
alimlərin üzərinə düşdüyünü deyən Vü-
salə Mahirqızı bildirib ki, yeni sözlərin 
yaradılması, terminologiyanın formalaş-
dırılması və müzakirəyə çıxarılması bir-
başa mütəxəssislərin işidir. Eyni zamanda, 
media nümayəndələri dilin qorunması və 
inkişafı naminə dilçi alimlərlə davamlı və 
sistemli əməkdaşlıq etməli, birgə fəaliyyət 
göstərməlidir. AMEA-nın Azərbaycan dili-
nin orfoqrafik, orfoepik, leksik və termino-
loji lüğətlər hazırladığını söyləyən məruzə-
çi bu lüğətlərin həm media, həm də geniş 
ictimaiyyət üçün elektronlaşdırılmasının, 
bu prosesdə rəqəmsal, eyni zamanda, süni 
intellekt texnologiyalarından istifadənin 
vacibliyini önə çəkib. 

³Xalq qəzeti´nin direktor-baş redakto-
ru Əflatun Amaşov bildirib ki, bu gün �1 
mininci sayı işıq üzü görən bu milli qəze-
tin qapıları ötən 10� ildə olduğu kimi, yenə 
ziyalılar üçün açıqdır. Qəzetimizin ana di-
linə həssas münasibət ənənəsinə sadiq qa-

laraq mütəxəssis və alimlərin dəyərli rəy, 
səmərəli təklif və normativ mülahizələrini 
xalqa çatdırmağa ciddi önəm veririk. Qə-
zet rəhbəri əlavə edib ki, ədəbi dillə bağlı 
müzakirələrdə teleradionun imkanları daha 
genişdir. Dil mənəvi vətənimiz, milli varlı-
ğımızın əbədi mövcudluq qalasıdır. Onun 
saflığının qorunması ilə bağlı heç bir mə-
suliyyətsizlik, güzəşt ola bilməz. Media dil 
normalarına ciddi əməl etməli, geniş kütlə-
ni də bu tələbə alışdırmalıdır.

Dilçilik İnstitutunun monitorinq və 
linqvistik təhlil şöbəsinin müdiri, professor 
Sevinc Əliyeva deyib ki, biz dildə gedən 
prosesləri diqqətlə izləməli, sözlərin düz-
gün yazılışı və tələffüzü ilə bağlı narahat 
olmalıyıq. Azərbaycan dili digər dillərdən 
fərqli olaraq, morfoloji quruluşludur. Belə 
olan halda, biz niyə şəkilçilərimizi ixtisar 
etməliyik" Ana dilimiz şəkilçilər üzərində 
qurulub. Azərbaycan ədəbi dilinin qorun-
ması üçün yazdığımız kimi danışmalıyıq.

Bakı Dövlət Universitetinin telera-
dio jurnalistikası kafedrasının müdiri, 
professor Qulu Məhərrəmli söyləyib ki, 
Azərbaycanda dillə bağlı ən ciddi prob-
lemlərdən biri orfoqrafiya ilə orfoepiyanı 
ayıra bilməməkdir. İnsanlar yazdığı kimi 
danışmağa, ya da danışdığı kimi yazmağa 
vərdiş ediblər. Azərbaycan dilini korlayan 
faktlardan biri də teleradioda aparıcıların 
savadsız danışığı, dil normalarını ardıcıl 
pozmalarıdır. Onların qüsurlu nitqi, arzu-
olunmaz nümunəsi dil mühitinə düşən yo-
luxucu virusa bənzəyir.

Mətbuat Şurasının sədr müavini Səadət 
Məmmədova, Dilçilik İnstitutu termino-
logiya şöbəsinin müdiri və Terminologi-
ya Komissiyasının sədr müavini Sayalı 
 Sadıqova, Mətbuat Şurasının Dil Komis-
siyasının üzvlərindən Əməkdar jurnalist 
Tahir Aydınoğlu və teleaparıcı Nərgiz 
Cəlilova, Mətbuat Şurası İdarə Heyətinin 
üzvlərindən Beynəlxalq Avrasiya Mətbuat 
Fondunun sədri Umud Rəhimoğlu, ³Ba-
kı-Xəbər´ qəzetinin baş redaktoru Aydın 
Quliyev və ³Şərq´ qəzetinin baş redaktoru 
Akif Aşırlı da konfransda çıxış edərək me-
diada ədəbi dil normalarının pozulması ilə 
bağlı narahatlıq doğuran fakt və meyillər-
dən söz açıblar, belə halların yolverilməz 
olduğunu vurğulayıblar.

Konfransda AMEA və MŞ-nin ana di-
limizin saflığının qorunması, onun ifadə 
imkanlarının genişləndirilməsi ilə bağlı 
birgə fəaliyyətin bundan sonra da yüksək 
peşəkarlıqla davam etdirməsinin zərurili-
yi qeyd edildi. Müzakirələrdən sonra dil 
məsuliyyətsizliyinə qarşı ictimai qınağın 
sərtləşdirilməsi, yaxşı nümunələrin geniş 
təşviq və təqdir edilməsi qərara alındı.

